
Skrot forslaget om avgift på mineralgjødsel 1040 

Regjeringa har i statsbudsjettet for 2026 foreslått å innføre CO₂-avgift på 1041 
mineralgjødsel frå 2027 – ein av dei viktigaste innsatsfaktorane i norsk 1042 
planteproduksjon. Forslaget har dei siste vekene skapt sterke reaksjonar i 1043 
landbruksnæringa. Senterungdommen krev at Senterpartiet må stoppe dette 1044 
forslaget i forhandlingane for neste års statsbudsjett - slik at forslaget ikkje kjem 1045 
ut på høyring. 1046 
 1047 
Det er allereie streng regulering av gjødselbruk i norsk landbruk. Frå 2026 trer ny 1048 
gjødselbruksforskrift i kraft, med klare føringar for bruk av både mineral- og 1049 
husdyrgjødsel. I tillegg har staten og jordbruket inngått landbrukets klimaavtale, 1050 
der ein av føresetnadene var at det ikkje skulle innførast avgift på sentrale 1051 
innsatsfaktorar. 1052 
 1053 
Ei avgift på mineralgjødsel vil redusere avlingar og svekke norsk matproduksjon. 1054 
Den vil auke matprisane og produksjonskostnadane for norske bønder, og skape 1055 
større klimaavtrykk per produsert eining fordi lågare avlingar gir dårlegare 1056 
ressursutnytting. Avgifta vil også auke behovet for importert kraftfôr og matvarer, 1057 
noko som svekkar norsk beredskap og mattryggleik. Fagmiljø som Norsk 1058 
Landbruksrådgiving har peika på at ei slik avgift vil ha negative konsekvensar for 1059 
grasproduksjon, fôrkorn og matkveite, og dermed for heile verdikjeda i norsk 1060 
landbruk. 1061 
 1062 
Avgift på mineralgjødsel er feil veg å gå. Den vil undergrave klimaarbeidet som 1063 
stat og jordbruk samarbeider om, og svekkje norsk mattryggleik og beredskap. 1064 
Senterungdommen forventar at Senterpartiet støttar oppunder norsk 1065 
matproduksjon og avviser at tiltaket skal på høyring. Avgifta bør ikkje sendast på 1066 
høyring. Unaudsynte høyringsprosessar skapar meir byråkrati, og auka 1067 
pengebruk. 1068 
 1069 
Senterungdommen forventar: 1070 
 1071 

● At Senterpartiet ikkje støttar eit statsbudsjett der det vert innført nye 1072 
avgifter på sentrale innsatsfaktorar i landbruket. 1073 

● At landbrukets klimaavtale skal oppretthaldast og respekterast 1074 
● At Senterpartiet ikkje støttar politikk som svekkar norsk beredskap og 1075 

mattryggleik. 1076 
 1077 
Innsendt frå Oppland Senterungdom 1078 


